
           Festival de la Luz

Xa están á venda nos establecementos de Boimorto os bonos (a entrada para os dous días) do Festival de la Luz 2015, todas as persoas que queiran mercar a entrada para un só día, só a poderán mercar a través da páxina web do Banco Sabadell.
Servizos Sociais

   * BENESTAR EN BALNEARIOS 2015 (Programa de Termalismo Social da Xunta):
Requisitos:  

- Persoas empadroadas en algún dos concellos de Galicia.
· Maiores de 60 anos ou 55 reunindo a condición de pensionista do sistema da Seguridade Social, polos conceptos de xubilación, invalidez, viuvez ou outras pensións.

· Fillos/as ou persoas tuteladas polas persoas solicitantes que teñan un grado de discapacidade igual ou superior ó 33%.

Documentación a presentar: DNI do solicitante e acompañante, xustificante das pensións e certificado de minusvalía se fora o caso.

Prazo de presentación: ata o 15 de maio de 2015.

Máis información no departamento de Servizos Sociais do Concello.
· Vacacións IMSERSO: Continúa aberto o prazo para solicitar as vacacións do IMSERSO. Deberán cumprir algúns dos seguintes requisitos: 
- pensionista de xubilación do Sistema Público español de pensións,
- pensionista por viudade e ter 55 anos cumpridos, 
- pensionistas por outros conceptos, ou perceptor de presentacións ou subsidios de desemprego con 60 anos cumpridos,

- titular ou beneficiario do sistema da Seguridade Social, con 65 años cumpridos.

Poderán participar o cónxuxe ou parella de feito, e admitiranse como acompañantes fillos/as cun grado de discapacidade igual ou superior o 45%. Prazo de presentación ata o 5 de xuño. Máis información no departamento de Servizos Social do Concello.
Cultura - Normalización lingüística
· OMIX Boimorto lembra que somos tramitadores do Carné Xove, o obxectivo deste carné é facilitar a xuventude de 12 a 30 anos o acceso a diferentes bens e servizos a través de descontos e vantaxes como actividades formativas, multiaventura, actividades no verán, sorteos... Máis información nas oficinas do Concello ou na páxina web xuventude.xunta.es 
· CURSO DE COMPOSICIÓNS FLORAIS: o día 12 de maio no Centro Social de Maiores das 10:30 ás 12:30 levaremos a cabo un curso sobre arranxos florais, onde monitores especializados ensinaran unha maneira fácil e rápida de facer bonitas composicións florais. O prazo de inscrición remata o día anterior, hai prazas limitadas, máximo 20 participantes.
   * SAÍDA A SAN ISIDRO O VENTRES 15 DE MAIO 

O Concello pon a disposición dos veciños e veciñas de Boimorto o servizo de transporte para ir ás misas do San Isidro o venres 15 de maio.

O autobús fará o seu percorrido coma sempre pasando polas parroquias, levará á xente a Andabao e recolleraos despois da misa. As misas celebraranse ás 10, 11 e 12 da mañá.

    * EXCURSIÓN ÁS PÍAS: O luns 25 de maio imos Ás Pías. Organizamos unha saída para todos os que queiran ir a Sobrado, esta excursión é aberta a todos os veciños/as. 

A saída de Boimorto farase sobre ás 10:30 horas, desde o centro de maiores e o bus do concello fará o percorrido coma sempre. Despois da misa, sobre as 2 do mediodía iremos xantar a un bar da zona. Sobre ás 16:30 está previsto o regreso.

Para anotarse, no Centro Social Municipal de Maiores, hai de prazo ata o día 19 de maio e deberá haber un mínimo de 40 anotados. O prezo da excursión é de 16€ e aboarase no momento de anotarse.

Deportes
· Campionato Provincial de Bádminton en Outes: trala finalización do campionato Intercomarcal o día 2 de maio, varios deportistas de Boimorto clasificáronse para a disputa do Provincial. Os que nos representarán nesta fase na que estarán os 16 mellores xogadores da provincia son: Noa Chorén, Mara Costoya e Ismael Regueiro na categoría benxamín; e por outra banda: Sabela Lois, Silvia García e Iñaki Gayoso na categoría alevín. Os resultados finais dos nosos xogadores foron: Noa Chorén 1ª e Mara Costoya 3ª en benxamín feminino dun total de 12. Ismael Regueiro 3º dun total de 10 en benxamín masculino. Sabela Lois 2ª, Sara González 6ª, Lúa Costoya 7ª dun total de 12 en alevín feminino (Silvia García non puido xogar esta fase por lesión pero era a 2ª cabeza de serie tras as 3 xornadas de liga). Iñaki Gayoso 3º e Alan Ioannu 6º dun total de 15 xogadores en alevín masculino.

· Patinaxe: as escola deportiva desta especialidade acudirá o día 9 á III Gala de Patinaxe que se celebrará en Mesía no pavillón de Olas ás 17:00 horas. Os participantes deberán estar ás 16:15 no Campo do Rosario para viaxar no autobús.

· Programa de Termalismo: todos os mércores deste mes realizarase unha saída para gozar das augas termais do Hotel Balneario de Brión. A actividade é totalmente gratuíta e o autobús sae ás 15:00 dende o Centro Social Municipal de Maiores. Os/as interesados/as deberán apuntarse nas oficinas do Concello. O último día deste programa será o 3 de xuño.

· Liga Intermunicipal de Fútbol Sala Deporte Escolar: Venres 8 ás 16:00 horas terá lugar no pavillón de Boimorto a 7ª xornada, enfrontándonos a O Pino; o venres 15 ás 16:00 sairá o autobús do Colexio cara Touro para disputar a 8ª xornada e o sábado 23 terá lugar a 9ª e última xornada desta liga no pavillón de Frades.

Emprego
   * PROBAS PARA OBTER AS COMPETENCIAS CLAVE NIVEL 2 E 3
Lembramos a todas as persoas que realizaron a solicitude para as probas das competencias clave que o día 7 de maio publicaranse as listas provisionais de admitidos. A realización das probas será o día 23 de maio no recinto feiral de Silleda, para máis información na páxina web da Consellería de Traballo e Benestar.
Obras
En próximas datas van comezar as obras subvencionadas do POS da Deputación da Coruña, son obras de reparación e mantemento nas seguintes vías municipais:

· Rodieiros:  Vila (reparación e mantemento)
· Boimorto:  Do Boido a rúa Asientos, O Real, Casal de Munín e Espiñeiro (reparación e mantemento)
· Arceo: Arosa, O Campo, Outeiro, O Pazo e Casanova (reparación e mantemento)
· Brates:  Casal (mellora recollida pluviais)

· Mercurín:  Sixto e Pousada (reparación e mantemento)
· Ánxeles:  Campo da Lanza (reparación e mantemento).
Punto de Atención á Infancia
Ata o 30 de xuño está aberto o prazo de inscrición para novos alumnos do PAI para o curso 2015/2016. Se estás interesado/a en traer ao teu fillo/a á gardería de Boimorto podes pasar pola mesma ou ben por Servizos Sociais onde poderás obter toda a información. Se coñeces algunha persoa que estea buscando gardería non dubides en remitila a Boimorto.
 Orientación Laboral

OFERTA DE EMPREGO PÚBLICO DO SERGAS PARA O ANO 2015 DOG 23/04/2015

Relación de prazas: Médico/a de familia e especialistas (126), Enfermeiro/a (80), Enfermeiro/a especialista en Obstetricia e Xinecoloxía (6), Fisioterapeuta (6),  Técnico/a en coidados auxiliares de enfermaría (60), Técnico/a en Farmacia (26), Grupo técnico da función administrativa (7), Persoal técnico superior en prevención de riscos laborais (19), Técnico/a xestión de sistemas e tecnoloxías da información (3), Técnico/a especialista de sistemas e tecnoloxías da información (5), Traballador/a social (6).
Impreso sen Dirección Postal








Número:  91


Data: Maio 2015











Número 91 – Maio 2015 – Páxina 3 de 3

